
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মরুদিগন্ত গিরিকদের ধ্বনি ওঠে বারবার সত্য মহান একক আল্লা, এ-তিন ভুবনে আর নহে পূজনীয়, নহে বরণীয়, নহে কেহ মহীয়ান— তিমির যুগের প্রভাতে আজিকে আসিয়াছে ফরমান । উদ্দেশে তার নত কর শির, মহানিধি মহিমার শক্তি র্তাহার চির-বিজয়িনী মণি-খনি করুণার । মানুষ আমরা চিরদাস র্তার, প্রভু তিনি সবাকার আকাশ-ভুবনে মহাবাণী এই ঘোষিতেছে অনিবার। সৃষ্টির বুকে বুদ্ধ,দ মোরা ফুটিয়া উঠেছি সবে চিরমঙ্গল অবদান তার ধরণীর উৎসবে। অরুণিত নব যুগের আলোকে হে মানব মতিমান ! সাধনে তোমার সার্থক কর সেই মহা-অবদান।
নিখিল-মানব সোদর তোমার ভুলে যাও অভিমান ! মহামিলনের সিন্ধু-সলিলে ডালি দাও ভেদজ্ঞান। নিখিল ভ্রাতৃমিলনে আজি এ বালুময় মরুথানে মহামানবতা উঠক জাগিয়া স্মৃষ্টির কল্যাণে । পাপের ঘূর্ণ থামিল সহসা সিন্ধুর কলরোল স্বেচ্ছাচারের রুদ্র নটন কোলাহল কল্লোল থেমে এল সব, স্নিগ্ধ কিরণে উদ্ভাসি ধরণীরে মহাধৰ্ম্মের নবারুণ ফুটে প্রাচী’র তিমির শিরে।

		 এই পাতা শেষ সম্পাদিত হয়েছে ০৩:৪৮টার সময়, ৬ জানুয়ারি ২০২৪ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

